
TAYYORLASH – KELAJAK 
UCHUN SARMOYA

Xalimbetov Farhod Bagibekovich 
TDIU assistent-o‘qituvchisi

Annotatsiya: maqolada ta’limning metodlari va vositalari borasida so‘z yuritilib, metodlarning amaliy ahamiyati va innovat-
sion qo‘llanish usullari haqida ma’lumotlar berilgan. Metodlarning amaliy ahamiyati atroflicha muhokama qilingan.

Kalit so‘zlar: Ta’lim metodlari, kompetensiya, kasbiy kompetansiya, motivatsiya, ta’lim vositasi, faoliyatni tashkil etish va 
o‘rgatish metodlari, amaliy ta’lim metodlari, faoliyatni motivatsiyalash metodlari.

Аннотация: в статье рассказывается о методах и средствах обучения, дается информация о практической зна-
чимости методов и новаторских способах их использования. Подробно рассмотрена практическая значимость 
методов.

Ключевые слова: Методика обучения, компетентность, профессиональная компетентность, мотивация, средство 
обучения, методы организации и обучения деятельности, практические методы обучения, методы мотивации де-
ятельности.

Abstract: the article talks about the methods and tools of education, gives information about the practical importance of 
the methods and innovative ways of use. The practical significance of the methods is discussed in detail.

Key words: Educational methods, competence, professional competence, motivation, educational tool, methods of orga-
nizing and teaching activities, practical educational methods, methods of motivating activities.

K I R I S H
Shaxsni har tomonlama rivojlantirishga yo‘naltirilgan ta’lim tizimini nazariy-amaliy metodologik jihatdan 

qurollantirish – bugungi kunda har bir fanning bosh maqsadi sifatida belgilananishi zarur
Ta’lim sifatini oshirishda o‘qituvchi kompetensiyasining ahamiyati
Kompetensiya (lot. competo-erishyapman, munosibman, loyiqman) – u yoki bu sohadagi bilimlar, tajriba. 
(https://fayllar.org/2-kompetensiya-haqida-tushuncha.html)
O‘qituvchining shaxsiy ijtimoiy sifatlariga azaldan e’tibor qaratib kelingan va har bir zamon talabidan kelib 

chiqib, pedagogga qo‘yiladigan talablar takomillashib, murakkablashib boraveradi.
O‘zbekistonda ta’lim tizimini o‘sib kelayotgan yosh avlod ta’lim-tarbiyasining milliy g‘oyalari, talablari asosi-

da tashkil etish, uni jamiyat taraqqiyoti istiqbollari va jahon andozalariga javob bera oladigan darajada bo‘lishini 
ta’minlash bugungi kunning dolzarb masalasidir.

Ta’lim-tarbiya tizimini tubdan isloh qilish, uni o‘tmish qoldiqlaridan tozalash va rivojlangan demokratik dav-
latlar darajasiga ko‘tarish, jamiyat ravnaqi uchun yuksak ma’naviy va axloqiy talablarga javob beruvchi yuqori 
malakali kadrlar tayyorlash ta’lim tizimi xodimlarining umumiy vazifasidir. Bu yuksak, ammo, sharafli vazifalarni 
muvaffaqiyatli uddalash har bir pedagogik xodimdan yuksak kasbiy mahorat, bilimdonlik va keng dunyoqarash-
ni talab etadi.

M U H O K A M A  V A  N A T I J A L A R
O‘qituvchi kasbiga xos bo‘lgan ko‘pgina fazilatlar bilan birga uning pedagogik mahoratni egallashi katta 

ahamiyatga ega. Yuqori pedagogik mahoratga ega bo‘lgan o‘qituvchigina o‘z kasbiga layoqatli, iste’dodli bo‘li-
shi mumkin. Muvaffaqiyatli ishlash uchun har bir o‘qituvchi yuqori pedagogik mahorat va keng dunyoqarashga 
ega bo‘lishi kerak. Shundagina o‘z mehnat sarf qilib, katta natijaga erishadi, ijodkorlik uning hamisha hamkori 
bo‘ladi. Pedagogik ishga qobiliyatli, iste’dodli kishidagina pedagogik mahorat egasi bo‘lishi mumkin. Pedagogik 

faoliyatning samarali bo‘lishi uchun o‘qituvchi o‘z fanini chuqur bilishi, unga turdosh fanlar haqida ham tush-
unchaga ega bo‘lishi, o‘quv materialini o‘quvchilarga tushunarli qilib bayon eta olishi, o‘quvchilarda mustaqil 
ravishda faol fikrlashga qiziqish uyg‘otishi, o‘quvchilarning bilim, kamolot darajasi va ruhiyatini hisobga olishi, 
ularning nimani bilishlari va hali nimani bilmasliklarini hamda nimani bildirish kerak, ular tomonidan qanday 
savollar berilishi mumkin shular haqida tasavvurga ega bo‘lishi lozim. Bu o‘qituvchining o‘z ustida tinmay ish-
lashi, izlanishi va ko‘nikmalari asosida rivojlanadi.

Hozirgi davr o‘qituvchidan o‘qitishning ilg‘or pedagogik texnologiya talablarini to‘g‘ri tushunish, tashab-
buskorlik, o‘z fani bo‘yicha yangiliklardan xabardor bo‘lishi va darslariga joriy eta olishni talab etadi. 

Ta’lim-tarbiya jarayonida o‘qituvchi, o‘quvchi va ishlab chiqarish, shuningdek davlat tashkilotlari o‘rtasida 
hamkorlikni vujudga keltirish masalalarini muvaffaqiyatli hal etilishi, o‘quvchilarning egallagan bilim, ko‘nikma 
malakalari va shaxsiy insoniy fazilatlarini egallaganlik darajasiga ijobiy ta’sir qilgan bo‘lardi.

Mamlakatimizda olib borilayotgan ta’lim tizimining odil va demokratiyalashtirilishi o‘quv jarayoniga o‘zga-
cha talab va o‘zgacha pedagogik munosabatlarni kashf etadi. Bu jarayon mazmun mohiyatdan avvalgidan 
tubdan farqlanadi.

Ta’lim jarayoniga ilg‘or pedagogik texnologiyalarni qo‘llash, ta’lim samaradorligini oshirish, ilm-fan yutuqlarini 
amaliyotga joriy etish orqali ijodkor, mustaqil fikr yurita oladigan ijtimoiy faol yuksak ma’naviyatli yoshlarni tarbi-
yalash vazifasi muhim ahamiyat kasb etadi. O‘quvchining mustaqil fikrini bayon etish, o‘z yo‘nalishini tanlashi va 
buning asosi bo‘lgan qarashlarini isbotlashi, o‘rni kelganda himoya qilishni o‘rgatilsa, yoshlarni mustaqil hayotga 
tayyorgarlik ko‘nikmalarini shakllantirib borishga erishishi orqali ta’lim mazmunining natijasi yaqqol ko‘zga tash-
lanadi. Ta’limni isloh qilishda o‘qituvchi va o‘quvchi shaxsiga qo‘yilagan talablar kundan-kunga oshib bormoqda. 
Ta’limda Kasbiy kompetensiya degan tushuncha bor: Bu o‘z ustida ishlash, ta’lim jarayonini rejalashtirish, o‘quvchilar 
ehtiyojini anglay olishi, motivasiyani shakllantirish, ta’lim muhitiga yangilik kiritishi, tashabbuskorlik.

Prezidentimiz Shavkat Miromonovichning ta’kidlashicha qachon Insonga e’tibor bo‘ladi?  Ta’lim, ta’lim, 
ta’lim va yana bir marta ta’lim.  Agar ta’lim bo‘lsa, bilim bo‘lsa, sifat o‘zgaradi. Ta’lim bo‘lmasa, sifat o‘zgarmasa, 
e’tibor ham o‘zgarmaydi – dedi Mirziyoyev. Prezidentimizning yana ta’kidlashicha, ta’lim sifatini oshirish Yangi 
O‘zbekiston taraqqiyotining yakkayu yagona to‘g‘ri yo‘lidir: “Yusuf Xos Hojib bobomiz aytganlaridek, “Zakovat 
bor joyda ulug‘lik bo‘ladi, bilim bor joyda buyuklik bo‘ladi“. Shuning uchun ushbu sohada boshlagan islohotlar-
imizni davom ettirishimiz, ta’lim dargohlariga borib, o‘qituvchi va murabbiylar bilan ko‘proq muloqot qilib, sifatni 
oshirish bo‘yicha ular qo‘ygan masalalarni birgalikda hal qilishimiz zarur dedilar [1].

https://www.gazeta.uz/oz/2022/12/20/sifatli-talim/#:~:text=%C2%ABInson%20qadri%20degan,hal%20qil-
ishimiz%20zarur%C2%BB.

M A V Z U G A  O I D  A D A B I Y O T L A R  T A H L I L I
Yangi O‘zbekistonning buyuk kelajagi uchun ta’lim sifatini oshirishda o‘quv rejalariga ham yangiliklar kiritib 

borish zarurati paydo bo‘lib boraveradi. Mutaxassislik fanlarining amaliy darslarini ishlab chiqarish bilan bog‘lab 
ko‘rish uchun eksprement tariqasida darslarni tashkil qilish kelajak uchun sarmoya yetuk mutaxassis tayyor-
lashda muhim ahamiyat kasb etadi.

Eksperiment-tajriba sinov metodi “Eksperiment” so‘zi lotincha “sinab ko‘rish”, “tajriba qilib ko‘rish” degan 
ma’noni anglatadi. Odatda, eksperimental-tajriba ishlari ta’lim-tarbiya jarayoniga aloqador ilmiy faraz yoki 
amaliy ishlarning tatbiqiy jarayonlarini tekshirish, aniqlash maqsadida o ‘tkaziladi. Bunda ham ilmiy farazlarning 
didaktik yoki amaliy ahamiyatiga e’tibor beriladi. O‘tkaziladigan tajriba ishlari natijalarini hisobga olish asosida 
yangi metodlarni tatbiq etishga, ta’lim samaradorligini oshirishga qaratiladi. Shuningdek, ta’lim jarayonining 
borishini, tuzilishi va natijalarini oldindan ko‘ra bilish imkoniyatini beradi. Eksperiment metodi sharoitga qarab 
amaliy tajriba metodini sinovdan o‘tkazib eksperiment natijalarini zudlik bilan tahlil qilish va tegishli xulosa 
chiqarish hamda tavsiyalar berish kerak.

Talabalarning amaliy ko‘nikmalarini rivojlantirish uchun ishlab chiqarish korxonasidagi amaliyot jarayonlari 
muhim hisoblanadi. Uning maqsadi – talabalarning nazariy mashg‘ulotlar jarayonida olgan bilimlarini mustah-
kamlash va chuqurlashtirish, mutaxassislik bo‘yicha amaliy ko‘nikmalarni rivojlantirish va malakalarni shakllan-
tirishdan iboratdir. Amaliyot – bu maxsus insoniy, ongli, maqsadga yo‘naltirilgan, hissiy -predmetli, moddiy faoli-
yat hisoblanadi. Har qanday amaliyot obyektiv (old shartlar, vositalar va yakuniy natija) va subyektiv (intellektual 
qobiliyatlar, fikrlash, bilim va amaliy tajribasidan foydalanadigan insonning muayyan faoliyati) omillarning yaxlit-
ligi sifatida tavsiflanadi. Ishlab chiqarish korxonalarida talabalar, amaliyot darslarini muvaffaqiyatli o‘tashi uchun 
ta’lim muassasasi o‘quv reja va fan dasturlariga muvofiq talabalarning dastlabki nazariy va amaliy tayyorgar-
ligini ta’minlaydi.

Biz soliq guruhi bilan To‘rtko‘l tumani soliq inspeksiyasiga borib u yerda bo‘layotgan ish jarayonlari bilan 
tanishdik. Bizga yordam bergan DSI rahbari Abdalov Anvar Ataxanovich, Soliqqa oid huquqbuzarliklar bilan ish-
lash bo‘limi xodimi Serjanov Maratbek Xodjabekovich va boshqa xodimlardan minnatdor bo‘ldik. Yo‘l-yo‘lakay 
tovar aylanmasidan soliq to‘lovchi mikrofirmaga ham kirib tanishdik. 2022-yil 21- dekabr kuni soliq guruhida 

So‘tkaziladigan o‘chiq o‘quv mashg‘ulotiga tuman davlat soliq inspeksiyasi, soliqqa oid huquqbuzarliklar bilan 

ishlash bo‘limi boshlig‘i Maratbek Serjanovni taklif qildik. Taklifimizga binoan Maratbek Serjanov o‘z vaqtida 
yetib kelib soliq guruhiga “Tovar aylanmasi va undan olinadigan soliq” mavzusi bo‘yicha men bilan birgalikda 
dars o‘tdidilar. 

Soliq idorasiga borishimiz, soliq idorasi xodimining universitetga tashrifi orqali mavzuning mazmuni, ma’lu-
motlar bazasi yanada kengaydi, fikrlar almashinishi kuzatildi, eng asosiysi talabalarda soliq bo‘yicha bilim va 
ko‘nikmalar hosil bo‘ldi. Mashg‘ulot juda qiziqarli o‘tdi, talabalar juda faol qatnashdilar. Darsda ishtirok etayotgan 
DSI xodimi ham juda mamnun bo‘ldi. Talabalar o‘zlarining qiziqtirgan savollarini berib, shunday uchrashuvlarni 
yana tashkil qilishlarini iltimos qildilar.

Navbatdagi 2023-2024-o‘quv yilida soliq guruhlariga soliq fanlaridan o‘tiladigan darslarining amaliy 
mashg‘ulotlarini Davlat soliq inspeksiyasida, ularning tajribali xodimlari bilan birgalikda o‘tilsa, ya’ni nazariy 
bilim bilan amaliy bilim hamohang bo‘lsa, uyg‘un kelsa maqsadga muvofiq bo‘lardi. Albatta inspeksiyada 
mashg‘ulot o‘tishga qulay auditoriya bo‘lsa. Bunday mashg‘ulotlarni bank ishi mutaxassisligi ham banklarda 
amaliy mashg‘ulolarini bank xodimlari bilan birgalikda o‘tsalar maqsadga muvofiq bo‘lardi. O‘quv rejasidagi 
ishlab chiqarish amaliyotlari bundan mustasno.

T A D Q I Q O T  M E T O D O L O G I YA S I
Mutaxassislar tayyorlashda turli darajadagi ta’lim tizimlari va ishlab chiqarish integratsiya va o‘zaro ham-

korlik muammolari olimlarning tadqiqot markazida bo‘lgan. Ba’zi olimlar tadiqotlarida mutaxassisning amaliy 
ko‘nikmalarni rivojlantirish uchun ta’lim muassasalari va korxonalar o‘rtasidagi o‘zaro hamkorligi pedagogik 
jihatdan maqsadga muvofiqligi asoslab berilgan. Bu hamkorlik o‘z navbatida ishlab chiqarish sharoitida inno-
vastion loyihalarini amalga oshirishda mutaxassis-talaba-o‘qituvchi faoliyatining integrastiyalashuviga asoslanadi. 
Ta’lim muassasalari va ishlab chiqarish korxonalari o‘rtasidagi munosabatlarning muayyan yo‘llari (axborot-kom-
munikastiya, tashkiliy-shartnomaviy, sheriklik) va shakllari (hamrohlik, ko‘maklashish, hamkorlik) bo‘lg‘usi mu-
taxassisning amaliy ko‘nikmasini rivojlantirishga yordam beradigan yoki to‘sqinlik qiladigan o‘ziga xos ta’lim 
muhitining paydo bo‘lishiga ta’sir etishi olimlar tomonidan isbotlangan. Bo‘lajak mutaxassislarni yuqori sifatda 
tayyorlash uchun ahamiyatga molik loyihalarni amalga oshirish borasidagi hamkorlik subyektlarining sherikchilik 
munosabatlari tizimi va ijtimoiy mas’uliyatiga asoslangan o‘zaro ta’sir hisobidan ta’minlanadi.

(Education and innovative research 2021 y. №6)

X U L O S A 
O‘quv jarayonining amaliy qismi kasbiy ta’lim doirasida asosiy o‘quv modullari asosida ishlab chiqarish 

bilan bo‘g‘lab shakllantirilsa, mutaxassisga bo‘lgan talabning nazariy, amaliy, kommunikatsiyaviylik muhimligi 
yana oshardi. Bu asosiy faoliyat sohasida tinglovchilarning (so‘ngi vaqtda talaba-mutaxassis deb nomlansa) 
bilim va ko‘nikmalari miqdorini oshirish, resurslardan foydalanish va boshqaruv qarorlarini optimallashtirish 
bo‘yicha amaliy ko‘nikmalarni kuchaytirishga mo‘ljallangan modulga to‘g‘ri keladi. Barcha modullar eksklyuziv 
yondashuvga ega bo‘lgan holda tuzilsa maqsadga muvofiq bo‘lardi. O‘quv mashg‘ulotlarining sifati yangi ta’lim 
texnologiyalari va texnik vositalarni keng qo‘llash, interfaol o‘qitish usullarini joriy etish hamda eng yangi o‘quv 
materiallaridan foydalanish orqali ta’minlanadi. Universitet bilan korxona, tashkilotlar o‘rtasida amaliy darslarni 
tashkil qilish bo‘yicha hamkorligi o‘z navbatida ishlab chiqarish sharoitida innovastion loyihalarini amalga oshirish 
mutaxassis-talaba-o‘qituvchi faoliyatining integrastiyalashuviga asoslanadi

